  	TATI University College telah menyertai  Pertandingan Inovasi Novel Research and Inovation Competition (NRIC 2016) yang berlangsung pada 16 – 18 August 2016  bertempat di Student Main Hall, Universiti Sains Malaysia, Pulau Pinang.  Pertandingan ini dianjurkan adalah untuk memupuk budaya inovasi dalam kalangan pelajar, agar mereka mendapat pendedahan dan pengalaman  yang mampu menjana kreativiti mapan dalam proses pembelajaran mereka di dalam atau di luar institusi. Dalam hal ini, pertandingan ini juga merupakan salah satu platform untuk memperkenalkan TATIUC ke dalam arus perdana.
	Justeru, melalui pertandingan ini, pihak Pusat Pengurusan Penyelidikan telah bersetuju untuk menghantar dua penyertaan ke pertandingan tersebut, iaitu projek  Activated Carbon from rubber seed coat for removal of heavy metal in waste water  yang diselia oleh Uwis Qarni bin Abdullah dari Fakulti Teknologi Kejuruteraan Kimia. Projek ini menerangkan berkenaan Karbon teraktif yang disintesiskan daripada lapisan luar biji getah, dan dibakar tanpa oksigen pada suhu tinggi, dan diaktifkan menggunakan kalium hidroksida dengan suhu yang tinggi didalam relau. Karbon teraktif yang dihasilkan mempunyai kualiti yang hampir sama dengan karbon teraktif gred komersial dan ianya dapat mengurangkan kandungan logam berat seperti mangan, kuprum, kromium, plumbum dan magnesium di dalam sampel air.Projek ini melibatkan tiga orang pelajar iaitu Nur Hidayah binti Zakaria, Nur Shahira binti Che Abdul Hamid dan Nur Izzate binti Zulkipli. Melalui pertandingan tersebut, kumpulan pelajar ini telah berjaya memenangi pingat gangsa.
	Seterusnya, pihak Pusat Pengurusan Penyelidikan dan inovasi juga turut menghantar kumpulan pelajar dari Fakulti Teknologi Kejuruteraan Elektrik and Automasi dengan projek mereka iaitu multipurposed enclosed grilling machine. Projek ini tercetus kerana melalui perhatian dan kajian yang telah dibuat di Malaysia, tahap kesedaran terhadap kebersihan penyediaan makanan di Malaysia masih lagi kurang memuaskan terutamanya penyediaan makanan yang melibatkan pemanggangan.Hal ini demikian kerana kaedah pemanggangan yang dilakukan adalah dalam keadaan terbuka dan ini mengundang pelbagai masalah terutamanya pencemaran debu dan serangga yang menghinggapi makanan semasa proses penyediaan makanan dijalankan. Oleh yang demikan, pemfokusan terhadap isu kesihatan dan kebersihan makanan terhadap manusia perlu dipandang serius. Melalui masalah ini, penghasilan mesin kepelbagaian pemanggang secara tertutup telah dibina. Kebaikan mesin pemanggang ini adalah dapat meminimumkan masa pemangangan dan tertutup selain jumlah dan kuantiti ayam, daging serta ikan yang banyak dapat dimasak dalam satu-satu masa. Selain itu, mesin ini menggunakan 100 peratus tenaga elektrik selain kos penggunaan elektrik yang rendah dalam pemangganan yang dilakukan tidak menghasilkan asap yang boleh mencemarkan persekitaran. Mesin ini juga boleh dibawa ke mana-mana kerana mempunyai roda dan sangat ergonomic. Projek ini turut melibatkan tiga orang pelajar iaitu Muhd Fadhlullah Bin Mohd, Che Wan Asyrasyid Bin Che Wan Azaha dan Mohd Zakry Nor Bin Zahari.Melalui pertandingan ini, kumpulan pelajar tersebut berjaya memenangi pingat perak.
Akhir kata, tahniah diucapkan kepada pelajar kerana berjaya membawa pulang pingat serta mengharumkan  nama TATIUC.
	







